
GOUVÈNÈ CUOMO ANONSE $350,000 DOLA NAN PRIM ANBA PWOGRAM MACHE KILTIVATÈ 

FRESHCONNECT [FRESHCONNECT FARMERS' MARKET PROGRAM] 

 

Pwogram lan ogmante aksè a pwodui fre nan fèm; Benefisyè SNAP yo jwenn 40% plis benefis lè yo 

achte nan Mache Kiltivatè ki patisipe yo 

 

Gouvènè Andrew M. Cuomo jodia te anonse plis pase $350,000 dola anba pwogram Mache Kiltivatè 

FreshConnect pou finanse 17 mache kiltivatè nan eta ak bay rekonpans valab pou patisipan SNAP ak 

veteran yo. Aktyèlman nan katriyèm ane l, pwogram Mache Kiltivatè FreshConnect te ogmante kapasite 

pou kiltivatè yo dirèkteman vann pwodui yo a konsomatè yo pandan lap bay Nouyòkè yo ki nan 

kominote defavorize yo nouvo opòtinite pou achte pwodui fre nan fèm.  

 

“Ogmante aksè a mache kiltivatè yo ouvri pòt pou Nouyòkè yo achte pwodui fre, viv an pi bon sante ak 

bay yon ranfòsman a biznis lokal yo,”Gouvènè Cuomo te deklare. “Sipòte mache sa yo bay kominote yo 

pi gwo opòtinite pou fè chwa manje ki ansante, pouse endistri agrikòl nou an kap pwospere, ak monte 

pwodui klas mondyal ke agrikiltè nou yo ofri.” 

 

Ane sa a, FreshConnect mande pou pwopozisyon (RFP) ki konsantre sou sipòte mache kiltivatè 

tradisyonèl ak pwojè sibvansyon jèn mache toupatou nan eta. Daprè inisyativ sa a, nouvo mache 

kiltivatè yo ak sa ki la deja ak òganizasyon a bi non likratif yo ka aplike pou jiska $10,000 dola e moun sa 

yo ki genyen pi bon lide sou kijan pou amelyore aksè a mache kiltivatè yo ap patisipe nan pwogram 

Asistans Nitrisyon Siplemantè (SNAP) pral atribye finansman sa a.  

 

Anplis, pis pase $200,000 nan “Chèk FreshConnect” pral pibliye ane sa a pou sèvi fanmi ki gen revni fèb yo 

toupatou nan eta, enkli, pou premye fwa, $50,000 ki dirije pou veteran yo ki genyen tout laj. Chèk yo pral 

kòmanse disrtibye nan etablisman veteran yo pandan ete sa a, baze sou distans a mache kiltivatè ki elijib yo.  

 

Pwogram “FreshConnect Checks” ankouraje benefisyè yo pou itilize benefis SNAP yo nan mache kiltivatè 

yo ki patisipe nan bay yon $2 adisyonèl kòm koupon rekonpans pou chak $5 nan benefis SNAP ki 

depanse nan yon mache kiltivatè ki patisipe. Nan ane 2013, te gen yon lavant pou plis pase $3.2 milyon 

dola ki te fèt nan mache kiltivatè yo toupatou nan eta. Anplis SNAP, pwojè finansman FreshConnect vize 

pou asire ke tout Nouyòkè yo kèlkeswa revni yo, gen aksè a fwi ak legim fre e yo ankouraje yo pou 

aksepte lòt rekonpans nitrisyon, tankou Fanm, Tibebe, ak Timoun (WIC) chèk Fwi & Legim, Chèk 

Pwogram Nitrisyon Mache Kiltivatè, ak Chèk Nitrisyon Mache Kiltivatè pou Granmoun yo.  

 

Komisyonè Agrikilti Eta Richard A. Ball te deklare, “Antanke kiltivatè, mwen aplodi travay ki te fèt pa 

pwogram Mache Kiltivatè FreshConnect Gouvènè Cuomo ki avantaje pou kiltivatè ansanm avèk 

konsomatè yo. Kiltivatè yo toujou ap chèche bon opòtinite pou vann pwodui yo e mache sa yo pat non 

sèlman bon, men ekselan pou agrikilti New York. Mouvman manje lokal kontinye pou l elaji toupatou 

nan eta avèk sipò Gouvènè Cuomo ak inisyativ inovatè sa tankou FreshConnect.”  

 

Biwo pou Èd Pwovizwa ak Enfimite Eta New York (OTDA) Komisyonè Kristin M. Proud te deklare: “Chèk 

FreshConnect ogmante pouvwa dacha benefisyè SNAP yo ki achte nan mache kiltivatè yo, pandan lap 

bay yo chans pou fasilman achte pwodui fre ki grandi lokal. Mache kiltivatè sa yo ap genyen yon enpak 

pozitif nan kominote ki defavorize yo nan ogmante aksè a manje sen ak nitritif nan yon pri abòdab, yon 

aranjman ki benefisye toulède konsomatè ak kiltivatè yo.” 

 

Prezidan, Direktè Jeneral ak Manm Komisyon Empire State Development, Kenneth Adams, te deklare, 

“Pwogram Mache Kiltivatè FreshConnect Gouvènè Cuomo a enpòtan pou efò n ap fè pou devlope 

endistri agrikòl New York ak sipòte kiltivatè lokal nou yo. Agrandisman pwogram sa a pral kreye nouvo 

opòtinite mache pou pwodui agrikòl eta, favorize kwasans ekonomik ak kreye travay pandan lap asire 

manje fre, sen, ki grandi lokal disponib nan tout Eta New York.” 

 

Direktè Egzekitif Federasyon Mache Kiltivatè New York Diane Eggert te deklare, “Pwogram FreshConnect 

Gouvènè Cuomo ede mache kiltivatè yo reyalize objektif yo pou fè manje fre, ansante, ki grandi lokal 

disponib pou tout konsomatè kèlkeswa nivo revni yo. Sibvansyon yo ede mache kiltivatè yo gen aksè a 

pwogram SNAP, pèmèt konsomatè yo itilize benefis SNAP yo nan mache kiltivatè yo nan kominote ki 

genyen revni fèb nan eta. Pwogram FreshConnect se yon viktwa pou tout moun: konsomatè yo genyen 

plis chwa manje sen ak a bon mache e kiltivatè yo jwenn yon nouvo baz konsomatè.” 

 

Pwogram FreshConnect la se te premye etap nan inisyativ “Agrikilti New York Gouvènè Cuomo” pou 

envesti nan endistri agrikilti eta, yon konpozan vital nan ekonomi eta. Pou jwenn plis enfòmasyon, tanpri 

vizite http://freshconnect.ny.gov/. Ou ka egalman tcheke videyo OTDA “Eat Better For Less” la. 

 

Wap jwenn yon rezime gayan prim yo anba:  

 

Bellevue Preservation, Inc., Schenectady, $3,500: Pwojè a pral pwomote ak fonksyone Mache Kiltivatè 

Bellevue nan katye Bellevue nan Schenectady.  

 

Foodlink, Inc., Rochester, $10,000: Pwojè a gen ladan rafine seleksyon sipò fèm ankou pou amelyore 

efikasite; bay yon konpozan devlopman mendèv jèn (patenarya avèk Biwo Sèvis Jèn Vil Rochester); ak 

bati yon kanpay piblisite pou chèk FreshConnect (FCC). 

South Wedge Planning Committee, Inc., Rochester, $10,000: Pwojè elajisman Mache kiltivatè rechèch 

lokal pral òganize ak etabli yon koperativ agrikòl pou ogmante aksè a pwodui lokal pou kliyan ak bay 

opòtinite pou kiltivatè yo vann pwodui yo lè yo pa ka vini anpèson. Devlopman inisyativ nouvo maketing 

pou angaje fanmi ki gen revni fèb avèk jèn timoun yo pral fèt egalman. 

 

Philmont Beautification, Inc./Philmont Farmers’ Market Program, Philmont, $9,760: Pwojè a pral 

devlope, enplemante, ak agrandi strateji maketing ki egziste deja ak kominikasyon pou sipòte 

kolaborasyon ant Mache Kiltivatè Philmont avèk sa yo ki opere pa Mache Philman ak Koperativ Cafe, sa 

ki yon koperativ mache dirèk pwodiktè/konsomatè manje nan vilaj Philmont. Pwojè a pral bay opòtinite 

pou kiltivatè NYS yo vann pwodui yo nan ogmante kantite jou pou mache kiltivatè a pou enkli Vandredi, 

Samdi, ak Dimanch, soti mwa Me pou rive Desanm.  

 

Council on the Environment, Inc d/b/a GrowNYC, NYC, $10,000: GrowNYC pral opere yon jèn mache 

kiltivatè ki sipòte nan Sid Bronx pou bay pwodui agrikilti fre ak pri bon mache nan zòn lan, bay fòmasyon 

travay pou jèn, ak pèmèt kiltivatè nan rejyon an jwenn aksè nan yon mache defavorize atravè komès angwo. 

 

The Myrtle Avenue Revitalization Project LDC (MARP), NYC, $10,000: MARP pral kolabore avèk 

GrowNYC pou ogmante estrateji sansibilizasyon ak relasyon avèk òganizasyon lokal yo kap sèvi rezidan ki 

gen revni fèb yo ak asosyasyon rezidan pou ogmante patisipasyon nan Fort Greene Park Greenmarket ak 

mache satellite.  

 

Corbin Hill Food Project, NYC, $10,000: Pwojè Corbin Hill Food konekte kiltivatè NY avèk kominote ki 

gen revni fèb yo nan NYC atravè Pwogram Farm Share, kote moun yo ak fanmi yo achte pwodui ki 

regwoupe nan yon enstalasyon nan nò eta.  

 

BronxWorks, NYC, $10,000: Opere Mache Kiltivatè Heights Community sèvi Morris Heights ak University 

Heights kominote nan Bronx pandan lap egalman fè demonstrasyon kwit manje, tou mache kiltivatè, 

atelye travay sou sante, ansanm avèk entegre pwodui fèm nan pwogram pantry ak rasanble pwogram 

repa nan BronxWorks.  

 

Cypress Hills Local Development Cooperation, NYC, $10,000: Pwojè a pral kontinye operasyon nan 

mache jèn Cypress Hills ak enstale lanp pèmanan pou pwomote sekirite nan mache a. Gwo banyè 

pwomosyonèl ak yon sistèm son pral egalman achte pou pwomote mache a ak konfò moun kap patisipe 

yo. Demonstrasyon kwit manje ak sansibilizasyon pral egalman fèt. 

 

Harlem State Office Building (125th Street), NYC, $10,000: The 125th Street Market ap antre nan 

katriyèm ane l tankou yon bato mache pou pwogram FreshConnect la. Ane sa a mache a pral konsantre 

sou sansibilizasyon gwoup adisyonèl nan kominote a pou amelyore aksè a pwodui fre nan fèm ak rejim 

moun ki ta otreman manke aksè a atik sa yo. 

 

Town of Willsboro, Willsboro, $10,000: Pwojè a pral konstri yon paviyon pèmanan pou mache kiltivatè 

Willsboro.  

Greater Watertown North Country Chamber of Commerce, Watertown, $10,000: Pwojè a pral kreye de 

pozisyon peye atan pasyèl pou ede manadjè mache a, kiltivatè ak vandè yo pou amelyore fèm 

Watertown ak Mache Craft. Akoz de ogmantasyon racha nan benefis SNAP, yon machin adisyonèl EBT 

pral achte epi yap mete l nan ekstremite opoze mache a.  

 

Tompkins County Cornell Cooperative Extension (CCE), Ithaca and surrounding communities, $10,000: 

Pwojè a gen ladan pwomosyon a distribisyon $ 5 Healthy Bucks tankou yon ankourajman pou rezidan ki 

gen revni fèb yo pou reklame nan mache kiltivatè ozalantou zòn riral yo. Yo pral distribye Healthy Bucks 

nan food pantry, sant lojman revni fèb yo, DSS, klinik WIC ak lòt sit kote rezidan ki genyen revni fèb yo 

rasanble.  

 

Chenango County CCE, Norwich, $10,000: Pwojè a pral kreye Mache Kiltivatè Bull Thistle pou kiltivatè ak 

moun ki fè atizana nan Konte Chenango ak pati lwès kotne Ostego, kreye yon lokasyon pwodiktif 

pwofitab pou vandè yo vann pwodui yo epi fè koneksyon avèk kliyan yo.  

 

Jamestown Renaissance Corporation, Jamestown, $1,350: Mache Kiltivatè anba lavil Jamestown pral 

loje tant komèsyal-kalite pou twa aktivite enpòtan nan mache kiltivatè yo: 1) yon tant pou machin EBT 

ak enfòmasyon SNAP; 2) yon tant pou preparasyon manje ak demonstrasyon prezèvasyon; 3) yon tant 

pou aktivite pibllisite radyo.  

 

Fredonia Farmers’ Market, Fredonia, $8,000: “Inisyativ Asistans Manje Farm-Fresh” pral opere Mache 

Kiltivatè Fredonai pandan lap egalman òganize yon vas sansibilizasyon ak atelye travay edikasyonèl ki 

vize rezidan ki genyen revni fèb yo, avèk objektif global pou ogmante itilizasyon tout benefis nitrisyon 

nan mache a ak sipòte fèm NYS yo.  

 

Massachusetts Avenue Project (MAP), Buffalo, $10,000: Pwojè a pral opere MAP Growing Green 

Mobile Market (ki te etabli nan 2009) ki vize rezidan ki gen revni fèb yo nan Buffalo. Douz jèn anplwaye 

ki fòme pral opere mache mobil la nan vann manje ki soti nan Fèm Iben MAP's ak fèm familyal Oles nan 

Alden, NY nan 8 sit sipò fèm.  

 

### 

